
獨漉篇

作者：劉基　元末明初

本作品收錄於《列朝詩集/甲前01》和《劉基集/10卷》

獨漉復獨漉，月明江水濁。

水濁迷龍魚，月明復何如？

楚國皆濁，屈原獨清。

行吟澤畔，哀哉不平。

上山采荼，下山采蘗。

心在腹中，何由可白？

豺狼在後，虎豹在前。

四顧無人，魂飛上天。

珠玉委棄，不如泥沙。

躡冠戴履，萬古悲嗟。

此作品在全世界都属于公有领域，因为作者逝世已经超过100年，且作品于1931年1月1日

之前出版。

